
34-сонли бошқарув мажлис баёни  

10-Илова 

 

«Ўзагролизинг» АЖ, унинг ҳудудий ва таркибий бўлинмаларида  
коррупцияга қарши кураш тизимининг ҳолати тўғрисидаги ҳисоботни 

шакллантириш ва тақдим этиш бўйича 

НИЗОМ 

 

1-боб. Умумий қоидалар 

 

1. Мазкур Низом «Ўзагролизинг» акциядорлик жамияти, унинг ҳудудий 
ва таркибий бўлинмалари (кейинги ўринларда – Жамият)да коррупцияга қарши 
курашиш тизимининг фаолият юритиши ва коррупцияга қарши тадбирларни 
амалга ошириши тўғрисидаги ҳисобдорликни шакллантириш тартибини 
белгилайди. 

2. Жамиятда коррупцияга қарши курашиш тизимининг фаолият юритиши 
ва ривожланиши масалалари бўйича ҳисоботларни (кейинги ўринларда–
Ҳисоботлар) шакллантириш ва тақдим этиш учун масъулият Жамиятнинг 
Комплаенс хизмати зиммасида  бўлади. 

Жамиятнинг ҳудудий ва таркибий бўлинмалари ҳисоботни тақдим қилиш 
учун маъсумият ҳудудий ва таркибий бўлинмалардаги Комплаенс хизмати учун 
масъул ходим (кейинги ўринларда – масъул ходим) зиммасида бўлади. 

 

2-боб. Ҳисобот турлари ва уни тузиш даврийлиги 

3. Жамиятда қуйидаги ҳисобот турлари назарда тутилади: 
а) Жамиятда коррупцияга қарши курашиш тизимининг фаолият кўрсатиши 

тўғрисидаги, шу жумладан, Жамиятнинг коррупцияга қарши Дастури ёки йўл 
харитаси тадбирларини амалга оширилишини бўйича ҳисобот ҳар чоракда 
Комплаенс хизмати  томонидан мазкур Низомнинг 3-бобида белгиланган 
тартибда тузилади; 

б) Коррупцияга қарши курашишга оид давлат дастурида режалаштирилган 
тадбирларни амалга ошириш тўғрисидаги ҳисобот ҳар чоракда Комплаенс 
хизмати  томонидан мазкур Низомнинг 4-бобида белгиланган тартибда тузилади; 

4. Ҳисобот мунтазам равишда ушбу Низомда белгиланган тартибда ва 
муддатларда, Жамиятда коррупцияга қарши курашиш тизимининг ҳолатидан, 
шунингдек, ҳисобот даврида коррупцияга қарши тадбирлар ўтказилган ёки 
йўқлигидан қатъий назар, тузилади. 

5. Йилнинг IV-чораги учун ҳисобот тузилмайди, унинг ўрнига йиллик 
ҳисобот тайёрланади. 

6. Ҳар чораклик ва ҳар йиллик ҳисобот Жамият Бошқарув раисига 
топширилади. Комплаенс хизмати  ҳар чоракда, кейинги чорак биринчи ойининг 
25 санасидан кечиктирмай ҳар чораклик Жамиятнинг умумий ҳисоботини 
Ўзбекистон Республикаси Коррупцияга қарши курашиш агентлигига (кейинги 
ўринларда – Агентлик) кўриб чиқиши учун киритиб боради. 

7. Жамиятнинг йиллик ҳисоботидаги умумий ахборот Интернет 
тармоғидаги расмий веб-сайтида эълон қилинади. Мазкур ахборот Жамиятнинг 



Комплаенс хизмати  томонидан тайёрланади. 
 

3-боб. Коррупцияга қарши курашиш тизимининг фаолият кўрсатиши 
тўғрисида ҳисоботни шакллантириш тартиби 

8. Жамиятда коррупцияга қарши курашиш тизимининг фаолият 
кўрсатиши тўғрисидаги ҳисобот коррупцияга қарши курашиш тизимини 
мониторинг ва назорат қилиш, шунингдек, Жамиятнинг коррупцияга қарши 
Дастур ёки Йўл харитаси тадбирларини амалга оширилишини мониторинг 
қилиш мақсадида тузилади. 

9. Ҳисобот ҳар чоракда Комплаенс хизмати томонидан ҳисобот давридан 
кейинги ойнинг 20-санасидан кечиктирмай тузилади ва Жамият Бошқарув 
раисига  кўриб чиқиш учун топширилади. 

10. Ҳисоботни шакллантириш қуйидаги тартибда амалга оширилади:  
а) ҳисобот давридан кейинги ойнинг 2-санасидан кечиктирмай, Комплаенс 

хизмати масъул ходимларга ушбу ойнинг 10-санасигача тегишли раҳбарлар 
томонидан тасдиқланган мазкур Низомнинг 1-иловасига мувофиқ ҳисобот 
тақдим этиши тўғрисида хабарнома юборади; 

б) Жамият ижроия аппарати бўлинмаларининг ҳисоботи Комплаенс 
хизмати томонидан тузилади ва Жамият Бошқарув раиси томонидан 
тасдиқланади; 

Коррупцияга қарши курашиш фаолияти тўғрисидаги ҳисоботнинг бирон-

бир бўлими бўйича тадбирлар ўтказилмаган тақдирда, тадбирлар амалга 
оширилмаганлиги сабабини кўрсатиш лозим. 

в) Ҳисоботларга киритилган ахборот тегишли ҳужжатлар нусхалари ва 
бошқа маълумотларга асосланган бўлиши керак; 

г) Комплаенс хизмати ушбу Низомга 2-иловада кўрсатилган шаклда 
Жамият тизимида коррупцияга қарши курашиш бўйича тизимнинг фаолият 

кўрсатиши тўғрисидаги умумий ҳисоботни тузади ҳамда қўшимча равишда унга 
ушбу Низомга 1-иловадаги шакл бўйича Жамият тизими бўйича тузилган 
ҳисоботдаги маълумотларни киритади. 

Ҳисоботда асосий ахборотни ўзида акс эттирган қисқача маълумотнома ва 
таклифлар бўлиши керак. Йиллик ҳисобот ўз ичига ўтган йилнинг худди шундай 
кўрсаткичларига эга бўлган солиштирма таҳлилни ҳам қамраб олиши керак. 

11. Жамият тизимида коррупцияга қарши курашиш тизимининг фаолият 
кўрсатиши тўғрисидаги ҳисоботлар ва Жамият тизимида коррупцияга қарши 
курашиш тизимининг фаолият кўрсатиши тўғрисидаги умумий ҳисоботни 
тузишда Комплаенс хизмати тегишли бўлинма ходимларидан зарур ҳужжатлар, 
тушунтириш ва статистикани сўраш ва олиш ҳуқуқига эга. 

12. Комплаенс хизмати қисқа маълумотнома бириктирилган коррупцияга 
қарши курашиш тизимининг фаолият кўрсатиши тўғрисидаги умумий 
ҳисоботини ҳисобот давридан кейинги ойнинг 21-санасигача Жамият Бошқарув 
раисига тақдим этади. 

 

 

 

 

4-боб. Коррупцияга қарши курашга оид давлат дастурларида 



режалаштирилган тадбирларни амалга ошириш тўғрисидаги ҳисоботни 
шакллантириш тартиби 

13. Коррупцияга қарши курашишга оид Давлат дастурида 
режалаштирилган тадбирларни амалга ошириш тўғрисидаги ҳисобот ушбу 
Низомга 3-иловага мувофиқ шаклда тузилади. 

14. Коррупцияга қарши курашишга оид Давлат дастурида 
режалаштирилган тадбирларни амалга ошириш тўғрисидаги ҳисобот Комплаенс 
хизмати  томонидан Жамиятда коррупцияга қарши курашиш тизимининг 
фаолият кўрсатиши тўғрисидаги умумий ҳисобот билан бир вақтда тузилади. 

15. Коррупцияга қарши курашиш бўйича Давлат дастурида 
режалаштирилган тадбирларнинг амалга оширилгани тўғрисидаги ҳисобот 
Бошқарув раиси томонидан кўриб чиқилгандан кейин Агентликка юборилади. 

 

5-боб. Якуний қоидалар 

16. Ўзбекистон Республикаси қонунчилиги ва Жамиятнинг ички идоравий 
ҳужжатларга ўзгартиш ва қўшичалар киритилган тақдирда ушбу Низом қайта 
кўриб чиқилиши лозим. 

Низомга ўзгартириш ва қўшимчалар киритиш Комплаенс хизмати 
бошлиғи таклифига мувофиқ Бошқарув қарори асосида амалга оширилади. 

 


